
1. Es woa spät auf’d Nocht in dar eiskoidn Stodt, wo normal ka Mensch a Wuat z’vüh redt
Kummt a ohg’rissan’s Manderl zu uns zwa her, und es sogt: I bin auf’m Sprungbrett
Wöel i suach an Uat
Der is ziemlich weit fuat
glei bei die sieben Zwerge
Warum kummts ned mit
Und mir suach’n zu dritt
die Gummibärliberge.

2. In die Gummibärliberge gibt’s a Land, des kaunn echt wos
De Marie woxt duat auf de Hecken, und du büselst draußt im Gros
Im Güterzug foat ma easchte Klass, und de Sunn scheint jed’n Tog
Auf die Gratis-Tram
Und die Marlborobaam
Da Riesling entspringt
Wo a Zeiserl singt
In die Gummibärliberge.

3. In die Gummibärliberge is die Häh recht fuaßmarod
Und die Wochhund haum nua Gummizähnt, und sie kumman oiwöe z’schpot
Auf die Obstbaam woxt nua Obstler, auf die Äpfebaam nua Most
Und i bin scho boid
Wo ka Reg’n foit
Wo ka Schnee ned waht
Dea di obezaht
In die Gummibärliberge.

4. In die Gummibärliberge wexlt kana je die Wäsch
Und die Madln denk’n nix dabei, und sie find’n ’s a no fesch
De Schaffner ziag’n en Huat vua dir, und de Schwoazkappla san blind
Aum Veltlinersee
Kaunn ma schwimman geh
Und jetz hab’m s neich
A r an Gulaschteich
In die Gummibärliberge

5. In die Gummibärliberge is da Häf’n nua r aus Zinn
Und du spazierst nua grodaus duach, und de Gittastäb san hin
Es gibt a nix zum Hackeln, ka Bugln und kan Tschoch
Schlofst en gaunz’n Tog
Wos i ollawöe sog
Wer wos hackeln tuat
Na, den jog’n s glei fuat
Aus die Gummibärliberge

Fin Mir seng uns duat aun
Aun an scheenan Uat
In die Gummibärliberge


